ՀԻՄՆԱՎՈՐՈՒՄ
 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Իրավական ակտի անհրաժեշտությունը
Նախագծի ընդունումը պայմանավորված է 2022 թվականին Վերակառուցման և զարգացման միջազգային բանկի (ՎԶՄԲ) աջակցությամբ իրականացվող «Գյուղատնտեսության ոլորտում քաղաքականության մոնիթորինգի և գնահատման կարողությունների զարգացման» դրամաշնորհային ծրագրի արդյունավետ իրականացման ապահովման անհրաժեշտությամբ: 

2. Ընթացիկ իրավիճակը և խնդիրները
«Գյուղատնտեսության ոլորտում քաղաքականության մոնիթորինգի և գնահատման կարողությունների զարգացման» դրամաշնորհային ծրագրի շրջանակներում ՀՀ պետական բյուջեով նախատեսված է 11002 և 12002 միջոցառումները, որոնցից առաջինը ուղղված է գյուղատնտեսության ոլորտում քաղաքականության մշակման, մոնիթորինգ և գնահատում իրականացնող անձնակազմի, ի դեմս Էկոնոմիկայի նախարարության համապատասխան աշխատակազմի կարողությունների զարգացմանն, փաստերի վրա հիմնված քաղաքականության մշակման ընթացակարգերի և գործիքների ստեղծմանը, իսկ մյուս միջոցառումը՝ դրանց իրականացման տեխնիկական միջոցների ապահովմանը:
2022թ-ի ընթացքում կնքվել և ՎԶՄԲ-ի կողմից հաստատվել են կարողությունների զարգացմանն ուղղված մոտ 6 պայմանագրեր, որոնք նախորդ տարվա բյուջետային հայտի ներկայացման ժամանակ դեռևս հաստատված չէին: Տեխնիկական միջոցների ապահովմանն ուղղված գումարները նախատեսված են եղել մասնակի, հաշվի առնելով, որ դեռևս մատակարարման ծավալները վերջնականացված չեն եղել:
Հաշվի առնելով, որ ծրագիրը նախատեսվում է ավարտել 2022թ մայիսի 31-ին, ապա կնքված պայմանագրերի շրջանակներում մատուցված ծառայությունների մատուցումը և  դրանց ընդունումը, ինչպես նաև ապրանքների մատակարարումը պետք է իրականացվի մինչև ծրագրի ավարտը, իսկ դրանց դիմաց համապատասխան վճարումները անհրաժեշտ է իրականացնել ծրագրի վճարումների համար հատկացված ժամանակահատվածում: 
Արդյունքում անհրաժեշտություն է առաջացել 2022 թվականի պետական բյուջեում կատարել վերաբաշխումներ, որն առաջարկում ենք իրականացնել ՀՀ էկոնոմիկայի նախարարության 1086 «Գյուղական ենթակառուցվածքների վերականգնում և զարգացում» ծրագրի 11002 միջոցառուման այլ հոդվածներով առկա գումարների հաշվին, ինչպես նաև 1086 ծրագրի 11004 «Զարգացման ֆրանսիական գործակալության աջակցությամբ իրականացվող ՀՀ Արարատի և Արմավիրի մարզերում» ոռոգվող գյուղատնտեսության զարգացման դրամաշնորհային ծրագրի համակարգում և ղեկավարում» միջոցառման դրամաշնորհային մասով  50,000.0 հազար ՀՀ դրամը և 32001 «ՀՀ Արարատի և Արմավիրի մարզերում ժամանակակաից պահանջներին համապատասխան ոռոգման համակարգերի ներդրման և զարգացմանն աջակցելու նպատակով գյուղացիական տնտեսվարողներին տեխնիկական աջակցություն» միջոցառման դրամաշնորհային մասով  23,500.0 հազար ՀՀ դրամը ուղղել 11002 միջոցառման 4241 «Մասնագիտական ծառայություններ» հոդվածին և 12002 միջոցառուման 5129 «Այլ մեքենաներ և սարքավորումներ» հոդվածին:    

3. Կարգավորման նպատակը
Նախագծի ընդունման արդյունքում առավել արդյունավետ կիրականացվի ծրագիրը և կօգտագործվի դրամաշնորհային միջոցները՝ ապահովելով անհրաժեշտ որակով և նախատեսվածից ավել քանակի մարդկային ռեսուրսների կարողությունների զարգացում մինչև ծրագրի ավարտը:

4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:


5. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակել է ՀՀ էկոնոմիկային նախարարությունը:

6. Ակնկալվող արդյունքը
Վերապատրաստվող աշխատակիցների քանակի ավելացում, տեխնիկական միջոցների ապահովում:

7. Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 

8. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6.1/ ռազմավարական փաստաթղթերի դրույթներից:  
[bookmark: _GoBack]Մասնավորապես, գյուղատնտեսության ոլորտում ներդրվելու են ռազմավարությունների և քաղաքականությունների պլանավորման ու իրականացման առաջադեմ պրակտիկաներ, քաղաքականությունների մշակումը լինելու է փաստահեն, բավարար վերլուծական հիմնավորվածությամբ, կարգավորման ազդեցության գնահատման գործուն համակարգերով ու պրոֆեսիոնալ կարողություններով, նշանակալիորեն ուժեղացվելու են ռազմավարությունների ու քաղաքականությունների համակարգման ու ներդաշնակեցման կարողությունները, այդ թվում՝ տեղեկատվական կառավարման համակարգերի ներդրման միջոցով:  


